
АЧЫЛЫУ

Партия жашау

Суратдагъы акъсакъал  Мырзаланы  Муталиф-
ди. Ол Каменкада жашайды. Быйыл анга жюз 
бир жыл болады. Азиядан къайтханлы бери ёз 
тилибизде чыкъгъан газетни алады. Ахырына 
дери окъуйду.

Бирде уа, кеси тапчаннга таянып, туудукълагъа  
окъутады. Халкъыбызны озгъан жылларыны жи-
гитлерини юслеринден хапарланы бек жаратады. 
Тау эллерибизни бюгюннгю жашауларына да эс 
бурады.

Къысха айтханда, Муталиф «Заман» газет бла 
кёпден бери  шуёхлукъ жюрютеди. Ол аны хар 
кюнден да ашыгъып сакълайды.

Акъсакъал окъуучубузгъа, редакцияны атындан 
жюрек ыразылыгъыбызны билдире, саулукъ-эсен-
лик тежейбиз. 

ОСМАНЛАНЫ Хыйса. 

Акъсакъал окъуучубуз

Айырыулагъа социалист 
оюмла бла барадыла

Россейни Коммунист партиясыны Къабарты-Малкъарда 
регион бёлюмю  республиканы Парламентини бешинчи 
чакъырылыууну депутатларына кандидатлагъа  кёргюз-
тюллюк кандидатураланы тизмесин къабыл кёргенди. 
Анга 75 адам киргенди. Аланы   КПРФ-ни КъМР-де реги-
он бёлюмюню 16-чы отчёт-айырыу конференциясында  
сюзгендиле.

 Кенгешге  республиканы районларындан  сексеннге 
жууукъ кандидатура келгендиле. Аны ишине КПРФ-ни 
Ара комитетини секретары, Къырал Думаны депутаты 
Казбек Тайсаев да къатышханды.

Битеу да бирге жыйылыуда   
онбир вопрос  сюзюлгенди,  
ол санда партияны регион  
кесегине эмда аны ревизия ко-
миссиясыны былтыр ишлерини 
итоглары чыгъарылгъандыла,  
КПРФ-ни мындагъы бёлюмюню 
комитетини членлери сайланн-
гандыла, партияны айырыула 
аллы программасы къабыл 
этилгенди. 

Коммунистлени  конферен-
циялары бла алгъышларгъа уа 
Нальчикни 16-чы школуну пио-

нерлери келгендиле. Ала тама-
талагъа назмула окъугъандыла 
эмда театр оюн кёргюзтгендиле. 
Андан сора уа пионерле Ленинни 
эсгертмесине гюлле салыргъа 
кетгендиле.

Повесткагъа кёчерден алгъа 
уа Коммунист партияны ишине 
уллу къыйын салгъанлары эмда 
80-жыллыкъ юбилейлери бла 
байламлы Нургали Тлуповха 
эмда    Башийланы Абдурах-
манны жашы   Дугугъа    эсде 
къаллыкъ саугъала берилген-

диле. Василий Конаревни уа, 
90-жыллыгъы бла алгъышлап, 
«Партийная доблесть» деген 
майдал бла саугъалагъандыла.  
Жыйылыуда партиягъа энди 
киргенлеге  билетле берилген-
диле.

Ызы бла КПРФ-ни регион 
бёлюмюню таматасы Борис 
Паштов былтыр тамамланнган 
ишлени юсюнден доклад бла  
сёлешгенди. Ол биринчи ор-
ганизацияланы тириликлери 
ёсгенин белгилеп, аланы се-
кретарьларына ыразылыгъын 
айтханды. «Бизни ишибизни 
партияны Ара Комитетинде да 
белгилегендиле», - дегенди.

Ол партияны  членлерини 
араларында даулашла азайгъ-
анларын да иги шартха санагъ-
анды. «Кесибизни ичибизде 
душманны излегенни къоюп, 
ишибизни игилендирирге ке-
рекбиз», - деп къошханды.

«Жер-жерли самоуправление 
органланы депутатларын айы-
рыуну юсюнден» законну 27-чи 
эмда 50-чи статьяларына эмда 
«Муниципальный къуралыуну 
башчысын сайлауну юсюнден» 
законну 51-чи статьясына тюрле-
ниуле сюзюлюп, къабыл кёрюл-
гендиле. Законлукъ эмда къырал 
къурулуш жаны бла комитетни 
башчысы Арсен Маремуков  ан-
гылатханыча, ала «РФ-де айырыу 
эркинликлени асламлы гаран-
тияларыны эмда гражданланы 
референдумлагъа къатышыргъа 
эркинликлерини юсюнден» фе-
деральный закон  бла келишди-
рилгендиле. 

- Федеральный излемлеге 
кёре айырыулагъа къатышхан 
биригиулени толу эркинликли ке-
лечилерини юсюнден жорукъла 
кенгертилгендиле. Андан сора 

Бахсан районну Куба элинде 
физкультура-саулукъ кючлеу 
комплексни къууанчлы халда 
ачылыуу болгъанды. Аны юсюн-
ден районну администрациясыны 
пресс-службасындан Лера Абазо-
ва билдиргенди.

Комплекс «Къабарты-Мал-
къарда 2009-2015 жыллада физ-
культура бла спортну айнытыу» 
деген целевой программаны 
чеклеринде ишленнгенди. Анга 
ахча республиканы командасы 
2012 жылда «Кавказ оюнлада» 
къытхан грантындан бёлюннген-
ди, битеу да 13 миллион 11 минг 
сом къоратылгъанды.

Байрам мероприятиягъа КъМР-
ни Правительствосуну Башчысы-
ны орунбасары Уяналаны Казим, 
спорт эм туризм министри Аслан 
Афаунов,  къурулуш эм жашау 
журт-коммунальный мюлк жаны 
бла министри Анзор Тутуков, рай-

Депутатла «къыш заманнга» 
къайтыуну къабыл кёргендиле

КъМР-ни законла чыгъарыучу баш органыны кези-
улю жыйылыуунда депутатла  жыйырмагъа жууукъ 
вопросну сюзгендиле. Кенгешни спикер Чеченланы 
Ануар бардыргъанды.

да, законда айтылгъаныча,  жер-
жерли самоуправление органланы 
депутатларын айырыу  бюллетень-
леде  «Барысына да къажау» деген 
тизме кийирилмейди, - дегенди 
Маремуков.

Бир-бир республикалы закон-
лагъа да кийирилгендиле тюрле-
ниуле. Депутатланы ала бла шагъ-
ырей эте, Экономика политика, 
ырысхы эмда предприниматель-
ство жаны бла комитетни башчысы 
Виктор Несутуловну айтханына 
кёре, КъМР-ни Парламентини 
республиканы иелигинде болгъан 
къырал ырысхыны хайырланыугъа 
неда муниципальный  ырысхыны 
къыралны иелигине алыугъа эр-
кинлик бериу жаны бла полномо-
чияларын кетерирге белгиленеди. 
Белгилисича, къырал ырысхыны 
багъасы 50 миллион сомдан аслам 
болса, аны сатаргъа неда иесин 

алышыргъа Парламент Прави-
тельствогъа эркинлик берирге 
тийишли эди. 

Культура жаны бла комитетни 
башчысы Рахайланы Анатолий 
«КъМР-де байрам эм эсгериу кюн-
лени, профессионал байрамланы 
эм башха къууанчлы даталаны юс-
леринден» деген закон бла шагъ-
ырей этгенди. Ол республиканы 
Жамауат палатасыны башламчы-
лыгъы бла жарашдырылгъанды. 

- Байрам кюнле белгиленселе, 
ол жамауатны эсин тюз ниетли-
ликге, культурабызгъа бурлукъду.   
Аны бла бирге уа тарыхыбызны те-
ренирек билирге, патриот ниетле-
ни жаяргъа, ёсюп келген тёлюню 
юйретирге халкъланы арасында 
мамырлыкъны, келишиулюкню 
сакъларгъа себеплик этерикди, - 
деп чертгенди ол.

Документле Парламентни иши-
ни планына кийирилгендиле эмда 
комитетлени къарауларына берил-
гендиле.

Газетлени 
байрамларына 
чакъырабыз

« З а м а н »  э м д а  « А д ы г э 

псалъэ» республикалы га-

зетле чыгъып башлагъанлы 

бу айда 90 жыл толгъанды. 

Ол кезиуню ичинде Къабар-

ты-Малкъарны жамауатына 

къуллукъ этип келген бу из-

данияланы байрамлары къуу-

анчлы халда белгиленирикди. 

Бу датагъа аталып, Наль-

чикде Къырал концерт залда 

къууанчлы жыйылыу бол-

лукъду. Ол 16.00 сагъатда 

башланырыкъды. Барыгъыз-

ны да анга чакъырабыз. Хош 

келигиз!

Спорт бла кюрешгенлеге - иги онгла

онну башчысы Хасан Сижажев, 
спортчула, элчиле да къатыш-
хандыла. 

Уяналаны Казим жангы ком-

спорт бла кюреширге тийишли 
онгла къуралгъанларын белгиле-
генди эм ала Россейни, дунияны 
да чемпионлары болурларына 
ышаннганын айтханды. 

Бек башы уа - спорт мекямда 
тутушуу зал салыннганыды. Ол 
битеу да 540 квадрат метрни ал-
гъанды. Анда волейбол, баскетбол 
ойнаргъа да жарарыкъды. Ком-
плексде керекли инвентарь, кий-
инирча отоула, жууунурча жерле, 
администрацияны, тренерлени эм 
медицина ишчилени  кабинетлери 
бардыла. 

Мында жарау этерге сюйгенле-
рин районну спорт школларыны 
окъуучулары да билдиргендиле. 
Ала мында эришип да кёргенди-
ле. Андан сора уа чыгъармачы-
лыкъ коллективле къонакълагъа 
концерт кёргюзтгендиле.   

Бизни корр.  

- КъМР-де илмуну бла 
билим бериуню айнытыуну 
онглары уллудула: Ней-
трино обсерваториядан, 
эрттегили кёп профильли 
университетден башлап 
инновация проектлеге эмда 
тау промышленностьда бла 
эл мюлкде жангы разработ-
калагъа дери да. Битеу ол 
затла Къабарты-Малкъар-
гъа не хайыр бергенлери 
аны жамауатыны болумун-
да кёрюнемиди?

-Бизге  билим бериуге себеплик 

этиу - баш борчладан бириди.  

Къырал Башчы да аны юсюнден 

энчи оноула бошдан чыгъармагъ-

анды. Федеральный Жыйылыугъа 

Посланиясында Россейни Пре-

зиденти Владимир Путин илмуну 

бла билим бериуню модерни-

зациялау экономикада, саулай 

обществода да тюрлениулени 

мурдору болгъанын чертип айт-

ханды. 

Биз ол салгъан борчха уллу 

магъана бергенбиз. Республи-

када да, башха регионладача, 

проблемала бардыла: кадрла, 

окъутуу, преподавательлени, сту-

дентлени, илму интеллигенцияны 

билимлерин ёсдюрюу жаны бла 

да. Аны себепли айныргъа керек-

ди. Къабарты-Малкъарны, Рос-

сейни Илмула академиясыны бла 

Москвада Ломоносов атлы къы-

рал университетни араларында 

юч жанлы келишимге кёп болмай 

къол салыннганы республикагъа 

РАН-ны бла бийик школну билим 

Украинадан 
сабийлени биринчи   
къаууму келгенди

 

Украинадан къачып, Ро-

стов областьда орналгъан 79 

адам бюгюн Къабарты-Мал-

къаргъа келгендиле. Аланы 

араларында 35 сабий бла 

44 абадан адам бардыла. 

Алагъа деп республикада 

«Нальчик курорт» ОАО-ну са-

наторийлеринде жерле хазыр 

этилгендиле.

  КъМР-ни  Башчысыны 

къуллугъун болжаллы халда 

толтургъан Юрий Коковну 

буйругъу бла Украинадан кел-

ген сабийлени саулукъларын 

кючлендириуню эм солутууну 

тап къурар мурат бла опера-

тив штаб къуралгъанын эси-

гизге салабыз. Бюгюнлюк-

де Къабарты-Малкъар 500 

адамны алыргъа хазырды.

КъМР-ни Башчысыны 
къуллугъун болжаллы 

халда толтургъанны эмда 
Правительствосуну 

пресс-службасы.  

Жангыртыу

Куба-Таба элде жауунла бек 
жаугъандан сора къыйын болум-
ну кетерир ючюн, ремонт ишле 
тохтаусуз барадыла. 

Озгъан солуу эм байрам кюн-
леде, хауаны болуму аман бол-
гъанына да къарамай, бал чибин 
тутхан совхозну тийреси, андан 

Хар не да тюзетиледи

Республикада билим бериуге себеплик этиуню 
баш магъаналы борчларыбыздан бирине санайбыз

Къабарты-Малкъарны Башчысыны къуллугъун бол-
жаллы халда толтургъан Юрий Коков ИТАР-ТАСС-ха 
интервьюсунда республиканы къырал политика-
сында илму эмда билим бериу къаллай магъананы 
тутханларыны юсюнден айтханды. 

Юрий КОКОВ:

онгларын республиканы социаль-

ный сферасын бла экономикасын 

эмда илму-техника болумун да 

игилендирирге, кючлендирирге 

онг берликди деп ышанабыз.

-Аны къалай хайырланыр-
гъа дейсиз?

-Билим бериуню айнытыуда, 

илмуда бла билим бериуде кю-

чюбюзню бирге келишдириу-

де. Къырал университетибизни 

(КъМКъУ-ну) окъуна алып къа-

райыкъ. Биз аны бла ёхтемле-

небиз. Россейни билим бериу 

инфраструктурасын алсакъ,ол 

регионда бек игиледен бирине 

саналады.      

Андан сора да, бизде РАН-ны 

тюрлю-тюрлю бёлюмлери бар-

дыла. Нейтринолу обсерватория 

Россейни башха жерледе бол-

магъан илму араларындан бири-

ди. Аны Росгидрометни институту 

бла бирге ишлеую къуралса, бек 

иги боллукъ эди. Дагъыда билим 

бериу жаны бла учрежденияла 

да бардыла. Бюгюнлюкде биз 

аланы онгларын  бирикдирирге 

кюрешебиз.

-Не ючюн?
-Бек алгъа экономиканы ай-

нытыр ючюн. Ол а шёндюгю за-

манда артыкъда магъаналыды. 

Мында ишни къурау, ахча бла 

жалчытыу жаны бла да кёп жу-

мушла бардыла. Аланы тамамлау 

илмуда  къыйматлы ишлеге кёбю-

рек кюч салыргъа онг берлик эди.

-Илмуну бла экономиканы 
араларында байламлыкъ-
ланы магъанасы да бек ул-
луду. Ол жаны бла уа хал 
къалайды?

-Илму бла билим бериу шарт 

ишледе хайырланылмасала, 

аладан къыймат чыкъмаса, ол 

байламлыкъланы магъанасы 

жокъду.  Аны себепли бизге би-

лим бериуден бла илмудан хайыр 

керекди. Ол а производствону 

ёсюуюдю, адамланы жашау къо-

лайлыкъларыны игилениуюдю. 

Илмуну бла билим бериуню баш 

борчу  экономиканы халкъгъа 

таплыкъгъа айнытыу болгъанын 

айтыр кереклиси болмаз.

-Бирде былай болады: 
илму кеси аллына къалады, 
жамауатдан айырылыпды. 
Сизни республикада уа ол 
жаны бла хал къалайды? 
Илму халкъ асламла бла 
биргемиди?

-Хар не да юйюрден башла-

нады. Ким не зат айтса да, юй-

юрде хал иги тюйюл эсе, игини 

бла аманны билиу,ангылау 

жокъ эсе, аллай болумда ёсген 

адамны тюз жолгъа салыргъа 

къыйынды.  Адамны терс жол-

гъа тартханла болдула эселе, 

ол бизни кемчилигибизди. 

Властьны кемчилиги, юйюрню 

кемчилиги, билим бериуню 

кемчилиги. Аллай кемчиликле 

не къадар аз болургъа керек-

диле.

Билим бериуню,илмуну бла 

жамауатны араларында бай-

ламлыкъ болмаса, башха ниет-

ле, оюмла къошулуп къаладыла 

ортагъа. Ол заманда башха 

адамла чыгъадыла, арталлыда 

башха билимлери, кёз къарам-

лары болгъанла, башха тюрлю 

затланы багъалагъанла.

Быллай болумда жаш тёлю-

ню шёндюгю заман излегенча 

окъутур, юйретир ючюн, биз 

илмудан, билим бериу систе-

мадан да не къадар кёп жуу-

аплылыкъ излерге эркинбиз. 

Мен жангылыргъа да болурма, 

алай илму бизге берген онгла-

ны биз алыкъа тийишлисича 

хайырланмагъан сунама.  Ре-

спублика, РАН эмда МГУ бла 

келишимге къол салып, энди 

Илмула академиядан бла МГУ-

дан  тюзюнлей себеплик излер-

ге боллукъду. Ол а республика-

ны айныууна бек магъаналыды.

Ушакъны Александр 
ЦЫГАНОВ бардыргъанды.

(ИТАР-ТАСС)  

Къыйматлы темагъа ушакъ

(Ахыры 2-чи бетдеди.)

плекс районда спортну айныты-
угъа себеплик этеригине ийнанн-
ганын чертгенди. Хасан Сижажев 
да энди элде жаш адамлагъа 

элге элтген жол, Куркужинка суу 
да кёпюрге дери тапландырыл-
гъандыла. Кёп къатлы, энчи юй-
лени тёгереклери кир-кипчикден 
тазаланнганды. Оюла тургъан 
мекямла кетерилгендиле. 

Элни администрациясыны баш-
чысы Асер Нартоков айтханнга 

кёре, алайда энди парк боллукъ-
ду. Аны проекти хазырды, жууукъ 
заманда терекле орнатыллыкъ-
дыла, сабий майданчыкъ ишлени-
рикди, деп билдиргендиле Бахсан 
районну пресс-службасындан.

Бизни корр.  

Болушуу

Билдириу

Алгъышлаула

АКЪЫЛ

Борис Паштов партияны  ишин 
халкъгъа белгили этерге, агитацияны 
кючлендирирге, информация про-
паганданы бардырыргъа  тийишли 
болгъанын да чертгенди. Битеу да 
бирге уа КПРФ-ни членлери 20 ми-
тингге къатышхандыла, ол санда 
Дмитрий Медведев башчылыкъ эт-
ген Правительствону министрлерин 
болжалдан алгъа къуллукъларындан 
эркин этиуге эмда Кърым Россейге 
къошулгъанына ыразы  болгъанланы 
жыйылыуларына да.

Паштов бюгюнлюкде Украинада 
болгъан къаугъаны юсюнден да 
айтханды. Ол билдиргенича, КПРФ 
къоншу къыралда адамлагъа  гума-
нитар болушлукъ жыяды. 

Докладында аслам магъананы ол 
КъМР-ни Парламентини 5-чи чакъ-
ырылыууна депутатланы айырыугъа 
хазырланыугъа  бургъанды. «Къол кё-
тюрюуле бизге халкъны  ышаныулугъу 
болгъанын бла къалгъанын ачыкъ-
ларгъа  болушурукъду», - дегенди ол.

Бюгюнлюкде уа коммунистле къол  
кётюрюуню стратегиясын жараш-
дыргъандыла. Республикада болгъан 
битеу айырыу участкалада да КПРФ-
ни келечиси боллукъду, аланы оноу 
этиуге къатышыргъа эркинликлери 
барды. «Биз айырыучуланы араларын-
да къол кётюрюулени аллында соруу 
бардыргъанбыз. Аны итогларына кёре, 
бюгюнлюкде  республикада жашагъ-
анланы 18,7  проценти коммунистле 
жанлы жанлы болургъа хазырдыла.  
Алай  аны бла тынчайып къалыргъа 
жарамайды, аланы 23,1 проценти  
алыкъа  ким  ючюн  къол кётюрлюкле-
рин билмейдиле», - дегенди Паштов.

Программаны юсюнден айтханда 
уа, коммунистле социалист чакъыры-
ула бла барадыла айырыулагъа. Бек 
алгъа уа къыралны промышленно-
стун аягъы юсюне этерге кереклиси 
белгиленеди.  «Жаланда къырал 
власть органланы  себеплик  этиу-
лери  бла  айнытыргъа боллукъду 
промышленный комплексни», - деп 
къошханды.

Аны бла бирге уа эл  мюлкде 
кооперация бардырыргъа, жерни 
эллилеге берирге кереклисин да 
айтадыла коммунистле. «Жер товар 
тюйюлдю, - дегенди андан ары Паш-
тов. - Аны  кимге болса да сатаргъа 
жарамайды. Ишсизликни,  баш ке-
чиндирирге онглары болмагъанла-
рыны хатасындан адамла  элледен   
кёчюп барадыла. Алай, бизнича, аз 
санлы миллетлеге ол  иги  тюйюлдю.

Программада билим бериуню ка-
чествосун игилендириуню, ЖКХ-да 
тарифлени ёсюулерин тохтатыуну,  
Россейни халкъларыны миллет  эн-
чиликлерин сакълауну юслеринден 
да барады сёз. Докладыны ахырын-
да Паштов партиягъа жаш адамла-
ны тартыргъа, аны тизмелерин кё-
бейтирге кереклисини юслеринден 
да айтханды.

Ызы бла Сергей  Аванесян кон-
троль-ревизия комиссияны ишини 
юсюнден доклад этгенди. Башын-
да  белгилегенибизча, коммунист-
ле Парламентни депутатларына 

РФ-ни субъектлеринде законла 
чыгъарыучу органланы  законо-
дательный башламчылыкълары  
сюзюлгендиле. Депутатла РФ-ни 
Къырал Думасыны «Россей Фе-
дерацияны Правительствосуну 
Председатели Дмитрий Медведевге 
РФ-де заманны тергеуню битеу 
дунияда келишдирилген  заманны 
системасында пояслагъа кёре бё-
люннген сагъатлагъа жууукълашхан 
системасын тохташдырыуну юсюн-
ден»  обращениясына тутхучлулукъ 
этгендиле. РФ-ни Правительство-

Депутатла «къыш заманнга» къайтыуну къабыл кёргендиле
(Ахыры. Аллы 1-чи бетдеди.) суну 2011 жылда 31-чи августда къа-

был кёрюлген бегимине тюрлениуле 
кийирип, Россейде «къыш заманны» 
къайтарыргъа тилек этилгенди.

Урунуу, социальный политика эмда 
саулукъ сакълау жаны бла комитетни 
башчысы Сергей Карныш ангылатха-
ныча, бегимге тийишлиликде къырал-
ны 24 субъектинде заман  пояслагъа 
кёре тохташдырылгъан замандан  2-3 
сагъатха,  54 субъектде уа бир сагъ-
атха алгъа барады.  

Обращенияда айтылгъаныча, «за-
манны санау система алышыннганы 
экономика жаны бла хайыр кел-

тирмегенди, Къырал Думагъа уа  
адамладан саулукълары осалгъа 
кетгенлерини юсюнден тарыгъыула 
кёп болгъандыла». Документ жууа-
плы ведомстволаны къарауларына  
берилгенди.

Депутатла журналистиканы айны-
тыугъа уллу къыйын салгъанлары 
ючюн «Заман» газетни культура 
бёлюмюню редактору Сараккуланы 
Асиятны, «Адыгэ псалъэни» тамата 
корректору Тамара Афаунованы, 
баш редакторну орунбасары Марина 
Жекамухованы, жууаплы секретарь-
ны орунбасары Элла Каншокованы 

Парламентни Сыйлы грамотасы бла 
саугъаларгъа оноулашхандыла. 

Саулукъ сакълауда жетишимлери 
ючюн а ««Звёздочка» сабий тубер-
кулёз санаторий» къырал казна 
учрежденияны  баш врачы Мария 
Пазованы, «Саулукълу аркъа  сюекни    
«Новомед»   клиникасы»  обществону  
директору Марина Гедгафованы да 
саугъаланнгандыла.  

Президиумда башха вопросла да 
сюзюлгендиле.

КъМР-ни Парламентини 
пресс-службасы. 

Мен республикада чыкъгъан башха изда-
нияла бла да  эрттеден шагъырейме. Кесибиз-
ни  «Заман» магъана, суратланыу жаны бла 
да аладан иги да онглуду дер эдим. Артыкъда 
поэтлерибизни, жазыучуларыбызны, артист-
лерибизни юбилейлерине аталгъан номерле-
ни, бетлени мен бек жаратама. Окъуучула 
газетни юсю бла аланы хар бирини миллет 
культураны айнытыугъа салгъан къыйынына 
багъа бичедиле, ниет жаны бла байыгъадыла, 
заман бла бирге алгъа атлайдыла.

Дагъыда айтырым, эндиге дери билмей 
тургъан адамларыбызны халкъгъа баям эт-
гени уа къалай игиди. Неда Уллу Ата журт 
урушда жигитлик этген къаллай бир белгисиз 
жашыбызны юслеринден жазылады, аланы 
атлары эсибизде къалырча этиледи.

Быйыл ана тилде чыкъгъан газетибизни 

Редакцияны коллективин, «Заманны» окъуу-
чуларын да аны 90-жыллыгъы бла жюрегимден 
къызыу алгъышлайма!

Бу газет керти да интернационал ниетли 
болгъанын кёргюзтгенди. Эллилени жашаула-
рындан хапар билдиргенлей тургъанына мен 
артыкъда ыразыма. Аны корреспондентлери 
ма бизни Шалушка элибизни да хар ишине къа-
тышадыла, анда бола тургъан затладан хапар 
билдиргенлей турадыла. Аны ючюн жюрегими 

Эллилерим хурмет бередиле

Бирликни бла шуёхлукъну ниетлерин жайыучусу
 Къабарты-Малкъар Республикада Ич ишле 

министерствосуну башчыларыны эмда колле-
гиясыны атларындан, кесим энчи да «Заман» 
газетни коллективин эмда аны ветеранларын 
90-жыллыкъ юбилей бла жюрегимден къызыу 
алгъышлайма.

Ол заманны ичинде сиз газетни къурауну 
эмда айнытыуну магъаналы жолуну кёп тюрлю 
кезиулерин сынагъансыз. Саулай алып айт-
ханда, баш борчланы бет жарыкълы тамам-
лагъансыз: билимли кадрла сайланнгандыла, 
республиканы къырал власть органларыны 
информация службалары бла бирге ишле-
уню къыйматлы амаллары табылгъандыла, 
окъуучула бла байламлыкъла да тап къурал-
гъандыла.

Газет къуралгъанлы бери да кёплеге керти 

Миллетибизни  тюненеги, 
бюгюннгю кюнлерини да кюзгюсю

Профессионал усталыгъыгъыз бийикди
КПРФ-ни Къабарты-Малкъар республи-

калы бёлюмю  «Заман» газетни баш редак-
торун, саулай коллективни да юбилей бла 
алгъышлайды.

Кёп жылланы ичинде малкъар тилде чыкъ-
гъан издание Къабарты-Малкъар Республи-
каны тарыхыны тюрлю-тюрлю кезиулеринден 
хапар билдиргенлей турады. Аны бетлеринде 
жамауатыбызны жашауу толусунлай ачыкъ-
ланады. Ол маданиятны айнытыугъа, саулукъ-
лу жашау этиуге да юлюшюн къошады. Ахшы, 
фахмулу адамланы жашаулары, чыгъармачы-
лыкълары бла да шагъырей этеди. Бек башы 
уа- сизни хайырыгъыздан ана тил сакъланады.

Сизни эмда коллегаларыгъызны газет 
чыгъып башлагъанлы 90 жыл толгъаны бла 
жюрегибизден къызыу алгъышлайбыз. Газет 
харкюнлюк ауур ишге айланмай, къуруда 
къууандырып турурча, аны хар номери да 
кезиулю хорламча сезилирча, жангысы уа, 
бютюнда иги эм сейирлик болуп, кесине тар-
тырча болсун!

Хар регионда бла шахарда жер-жерли ин-
формация органла уллу магъананы тутадыла. 
Алагъа ышанадыла, оюмларына къулакъ сала-

Сизге жангы жетишимле тежейбиз

Ишигизге бек ыразыбыз
«Кабардино-балкарский ЦСМ» феде-

ральный бюджет учрежденияны коллективи 
«Заман» газетде ишлегенлени барысын да 
90-жыллыкъ юбилей бла алгъышлайды.

Ол чыгъып башлагъан заманны ичинде 
республиканы жамауатыны сюйген издани-
ясына айланнганды. Ол малкъар тилде кюн 
сайын чыкъгъан жангыз газетди. Республи-
каны политика жашауун, ишин, муратла-
рын, къууумларын дайым да кёргюзтгенлей 
турады. Арт жыллада уа малкъар халкъны 
тарыхындан, маданиятындан да бютюн кёп 
хапар билдиреди, ахшы адет-тёрелени 
жайыугъа юлюшюн къошады. Окъуучуланы 
араларында аны намысы, даражасы да уллу 
жюрюйдю.

Биз республикабызда бола тургъан иш-
лени заманында эм тюз да кёргюзтюрге 

Къабарты-Малкъарны алимлери «Заман-
ны» коллективин 90-жыллыкъ байрам бла ал-
гъышлайдыла. Газетибиз миллет маданиятны, 
халкъны туугъан жерине кертичилигин, уллу 
къыралыбызгъа тюз ниетлилигин, къыйын-
лыкъланы аллында тобукълана билмегенин 
тынгылы ачыкълап, ёсе келген жаш тёлюню 
инсанлыкъгъа юйретип, кеси да ёсе, кёп 
затха юйрене, уллу байрамына къууанч бла 
жетгенин  кёрюп, ангылап, къууанабыз эм 
ёхтемленебиз.

«Коммунизмге жол» бла «Заман» эки ат 
жюрютген, алай бир жол бла жюрюш алгъан 
газетибиз 1960-1980 жыллада уллу иш бар-
дыргъанын, литературабызны, ана тилибизни 
айныта, кесибизни эм башха халкълагъа 
да хурметин эниш этмегенин кёргюзтгенди. 
Ол жыллада редакторлукъну тамамлагъан 
махтаулу адамларыбыз барысы да эсибизде-
диле: Черкесланы Сарыбий, Малкъондуланы 
Алий, Бёзюланы Ахмат, Гузеланы Исхакъ. 
Ала газетибиз миллетни кюзгюсюча сакъла-

 Сыйлы кёребиз, багъалайбыз

«Нальчик» ОРТК-ны, КъМР-ни кинемато-
графистлерини, Къабарты-Малкъарда Куль-
тура жамауат фондну президиумуну, Север 
Кавказны Асламлы информация органлары-
ны ассоциациясыны президиумуну атларын-
дан «Заман» газетни баш редакторун, аны 

кандидатланы тизмесин къабыл 
кёргендиле.  Биринчи он кандидат-
ны арасында Борис Паштов, Ша-
уаланы Илияс, Хасаитланы Лиза, 
Байдаланы Магомет эм  башхала 
бардыла. 

Алай тизме тюрлендирилирге да 
боллукъду. «Партия борчларын тол-
турмагъанла, низамны  бузгъанла 
андан кетерилип къаллыкъдыла», 
- деп билдиргенди Казбек Тайсаев.  
Ызы бла, жашырын къол кётюрюу  
бардырылып, кандидатланы тизме-
си  къабыл этилгенди. Жыйылыула  
коммунистле айырыу бюллетеньнге 
къаллай эмблема бла кирликлери 
да тохташдырылгъанды. 

Конференциядан сора уа парти-
яны регион бёлюмюню комитетини 
пленуму бардырылгъанды. Анда  
Борис Паштов  КПРФ-ни комите-
тини биринчи, Шауаланы  Илияс а 
экинчи секретарьларына айырыл-
гъандыла. 

ТИКАЛАНЫ Фатима. 

Мен ана  тилибизде   чыкъгъан  га-
зетибиз бла  эрттеден шагъырейме. 
Энди  тюз  1924  жылда  газетни  аты 
«Къарахалкъ» болгъан  замандан  
бери десем да, ётюрюк  айтырыкъ-
ма. Алай  кёчгюнчюлюкден туугъан  
жерибизге  къайтханлы  уа  аны  
таймай  алып  турама.  

Газет  Къабарты-Малкъар Респу-
бликаны Парламентини бла Пра-
вительствосуну органы  болгъаны  
себепли  ол аланы  политикаларын, 
оноуларын жашауда бардырыргъа 
себеплик этерге керек болгъаны 
баямды. Алай бир-бир окъуучула  
аны  алайлыгъын  эсге  алмайдыла, 
анга магъана да  бермейдиле.  Биз-
ге  кеси  миллетибизни  юсюнден   
статьяла, очеркле керекдиле ансы, 
политика  жашау  угъай,  дейдиле.

Ол тюз  оюм  тюйюлдю. Къырал-
ны, республикабызны хар кюннгю 
жашауларындан, айныу жолларын-
дан, социальный борчла къалай та-
мамланнганларындан жангылыкъла 
билип тургъаннга не жетеди? Мен 
кёп жерде  аны  юсюнден ушакъ эт-
сем, айтхан сёзюмю кертичилигине 
ийнаннганланы  кёз  къарамлары 
башха болады, тюрленеди.

Кертисин  айтсагъ а, газетибиз,  

Биз газетибизде кеси эллибиз 
Газаланы Исмайылны илмуда же-
тишимлерини юсюнден эндиге дери 
да жаза тургъанбыз. Ол Яникойда 
Байсолтанланы Алим атлы школну 
бошагъандан сора,  Къабарты-Мал-
къар эл мюлк академияны жети-
шимли бошап,  товароведение эм 
товарлагъа экспертиза этиу жаны 
бла усталыкъ  алгъанды. Алай ол 
аны бла чекленип къалмагъанды.

Культурабызны  айнытыугъа 
уллу  юлюш къошады

Ол кёп да турмай Владимир об-
ластьда Покров шахарда Россейни 
Эл мюлк академиясыны ветери-
нар эм ветеринар вирусология 
эм микробиология илму-излем 
институтунда аспирантурагъа кир-
генди. 2011 жылда, «Вирусология» 

усталыкъгъа кёре кандидат диссер-
тациясын къоруулап, биология  илму-
ланы кандидаты болгъанды. Ол илму  
ишинде юй хайыуанланы арасында 
къоркъуулу жукъгъан  аурууланы 
жайылыуларын эмда алагъа къажау 
къалай кюреширге кереклисин тинт-
генди.

Институтда ол уллу илму-тинтиу эм 
сынау-конструктор сынаула бардыр-
гъанды,  махтаугъа  тийишли болгъан-

ды. Илму араны оноучуларырындан 
ыспас алгъанды. Лабораторияда  
аспирант болгъанында, магъаналы 
экспериментле бардырыучусуну 
юсюнден бюгюнлюкде  жаш алимле 
бир бирлерине сейирсинип хапар 
айтыучудула. Тинтген темасы бла бай-

ламлы  ата журтну эм тыш къыраллы 
сынауланы уста  хайырланнганды, 
алагъа жангы оюмла къошханды.

Алай бла фахмулу алим кёп тюрлю 
илму конференциялагъа, семи-
нарлагъа, илму-тинтиу проектлеге 
къатышханды, алада докладла 
этгенди. Аланы асламысы уа тыш 
къыраллада - Словенияда,  Германи-
яда, Испанияда бардырылгъандыла. 
Исмайылны ишлери, ветеринария 
бла байламлы жангылыкълары керти 
ишде хайырларын бередиле.

Сёз ючюн, ол тонгузланы африка-
лы ёлет (чума) аурууларыны вирусуну 
ДНК-сын ачыкъ этиуню, табыуну 
тест-системасын жарашдыргъанла-
дан бирлериди. Аны ол жангылыгъ-
ын Россейни эл мюлк академиясы 
2010 жылда диплом бла белгиле-
генди. Аны ол амалы бюгюнлюкде 
къыралны ветеринар-диагностика 
лабораторияларында кенг хайыр-
ланылады. Ол  лабораториягъа уа 
Газа улу башчылыкъ этеди. Аны юсю 
бла уа ветеринар медицинаны алчы 
институтларыны специалистлери бла 
тутхучлу байламлыкъ жюрютеди, 
жаш адамланы арасында бу жаны 
бла илмуну кенг жайыугъа къыйын 
салады.

Быллай шартны белгилей кетиу-
ню тийишли кёреме. Исмайыл 2012 
жылда Россей Федерацияны Эл 
мюлк министерствосуну къырал за-
даниясына кёре илму-тинтиу ишни 
проектин жашауда бардырыугъа 
жууаплы болгъанды. Ол 2011-2012 
жыллада жаш алимле ючюн РФ-ни 
Президентини грантын алгъанладан 
бирлериди. 2012-2013 жыллада Вла-

димир областьда жаш тёлю илму-ин-
новация конкурсну регион проектине 
башчылыкъ этгенди.

Газаланы Исмайыл илму билим 
берген арада доцентди, бийик окъуу 
юйде студентлени илму ишлерине 
башчылыкъ этеди, рецензияла жаза-
ды. Биз анга Къабарты-Малкъаргъа 
къайтыр акъылынг бармыды деп 
соргъаныбызда, аны жууабы былай 
болгъанды: «Хау, кеси республика-
бызгъа келип, ветеринар вирусоло-
гия эм микробиология Битеуроссей 
илму-тинтиу институтда алгъан, 
жыйышдыргъан билимими хайыр-
ланыргъа мурат этеме…».

ЭЛЕККУЛАНЫ Хасан. 

Газаланы Исмайыл.

Газаланы Исмайыл  Словенияда италиячы алим бла.

хар  номеринде  республиканы   эко-
номикасы, социальный политикасы,  
культурасы  бла  байламлы   матери-
алладан  сора да,   миллетибизни  та-
рыхыны,  адабиятыны,  маданиятыны,  

ахшы  адамларыны,  жаш тёлюсюню,   
адет-тёрелерини,  ахшы  муратлары-
ны юслеринден   аламат   статьяла, 
очеркле,  документле  басмалагъ-
анлай  турады.  Сёз  ючюн,  эсде   
къаллыкъ  кюнлеге,  байрамлагъа   
аталып чыгъарылгъан  номерлеринде 
къаллай   сейирлик, тамашалыкъ, 
унутулмазлыкъ  адамларыбызны   
эсибизге  тюшюрген   чыгъармала, 
суратла, шартла  боладыла.  

Халкъыбызны   атын    айтдыргъан,  
ёлюп  кетген   къаллай  иги  адамла-
рыбызны  эсгерген  тарых  шартла,  
материалла  басмаланадыла. Не  уа  
жаш  тёлюбюзню спортда   жетишим-
лери  бла  байламлы  билдириулени, 
корреспонденцияланы  хар номерин-
де  окъуйбуз. Фахмулу   жашларыбыз-
ны,  къаызларыбызны  билим  алыуда,    
илмуда  алгъа  атлам этгенлерине,  
предприниматель ишде  жетишимле-
рине, бюгюннгю  жашаугъа  кеслерин 
ушата билгенлерине  аталгъан  къал-
лай   жангылыкъланы  билебиз.  

Не уа  къарындаш  республикаланы   
жетишимлерини  юсюнден  окъусам,  
кесиме  бир уллу   ахшылыкъ келгенча  
кёреме. Аланы   барысын  къойсам да, 
«Топалайчыкъ»  деген  ат  бла  сабий  
суратланы  кёрсем, къайгъыларым  

чачылады, озгъан заманла  эсиме  
тюшедиле. 

Газетни бек уллу да,  сыйлы да  
ишлеринден  бири  уа  тилибизни  
тазалыгъын сакълауду да,  ол  борчун  
намыслы  толтургъанына   аны хар  
номери  шагъатды.  Сау  болсунла  
анда  уруннганла,  миллет  культу-
рабызны   айнытыугъа къыйын сал-
гъанлагъа. Биз да,  хар  таулу  юйюр,  
аланы  ол  къыйынларына тийишли 
багъа  бичип, «Заман»  газетибизни  
ёмюрю  узакъ болуруна юлюш къо-
шайыкъ, анга  жаздырайыкъ, аны 
бла  шуёхлукъ   жюрютейик. Ол   за-
манда   ана тилибиз сакъланыр, ёсюп  
келген  тёлюле  аны   ариулугъун   
багъаларгъа юйренирле, таматала   
кичилеге да  бу  сыйлы  жумушну  
аманат  этерле.

Хурметли окъуучула, сыйлы  жа-
мауат, белгилисича,  быйыл  ана  
тилибизде чыкъгъан  газетибиз бизни  
къууандырып келгенли 90-жыллыгъ-
ын белгилейди.  Аны бла  окъуучула-
ны,  журналистлени  да   жюрегими  
теренинден  алгъышлайма. Сюйген  
«Заманымы» ёмюрю  узакъ  болурун 
Аллахдан тилейме.

КЪУДАЙЛАНЫ Мухаммат, 
жазыучу.

ЖЕРЛЕШЛЕРИБИЗ ТЫШЫНДА

Илмуда атын айтдыргъанды

нёгер, огъурлу жолдаш, чынтты шуёх да бол-
гъанды. Аны бетлеринде жашауну кёп тюрлю 
сорууларына жууапла табаргъа боллукъду.

Къабарты-Малкъарны бек къыйын кезиу-
юнде, ол демократия тюрлениулени жолуна 
кёче туруп, сиз республиканы халкъларыны 
бирликлери сакъланыр ючюн, миллетле эмда 
динле аралы келишиулюк болур ючюн, къа-
ты кюрешгенсиз.

  Бу байрам кюн, жюрегими теренинден 
алгъышлай, сизге насып,саулукъ тежейме. 
Туугъан Къабарты-Малкъарыгъызгъа хай-
ырлы ишигизден къууаныгъыз!

Сергей ВАСИЛЬЕВ,
                      Къабарты-Малкъар Республи-

када ич ишлени министри.

КъМР-ни жамауаты редакцияны кол-
лективини профессионал усталыгъына, 
чыгъармачы хунерлигине эмда тутхан ишин 
сюйгенине уллу багъа бичеди.

Сизни 90-жыллыкъ юбилей бла алгъыш-
лайбыз, жигер уруннганыгъыз ючюн ыспас 
этебиз, мамырлыкъ, игилик, монглукъ те-
жейбиз.

Борис ПАШТОВ,
 КПРФ-ни Къабарты-Малкъар 

республикалы бёлюмюню комитетини 
биринчи секретары.

ныр ючюн, кеслерин аямагъандыла. 
Кёп жылладан бери «Заманнга» Атта-

ланы Жамал башчылыкъ этип келеди. Ол 
миллетни маданиятха айтыр, жазар сёзюне 
да уллу усталыгъы-сакълыгъы болгъанын 
кёргюзте, халкъны ыразылыгъына тийишли 
болгъанды.

 Атларын махтау бла айтдыргъан жур-
налистле уллу кюнюгюз бла - миллетни 
байрамы бла алгъышлайбыз. Къууаныр, 
ишлер заманыгъыз да чексиз кёп болуп, 
халкъыбызны къууандыра ишлегиз. Сизге 
миллетни маданиятын ёсдюргенден талмаз-
ча фахму, кюч-къарыу да берсин къадар!

                             
 УЛАКЪЛАНЫ Махти, 

РАН-ны Къабарты-Малкъар илму ара-
сыны атындан  аны председательни илму 

иш жаны бла орунбасары, 
филология илмуланы доктору, 

профессор.

Насыбыгъыз тутханладан болугъуз!
коллективин да юбилей бла алгъышлайма. 

Магъаналы ишигизде мындан ары да 
жетишимли болугъуз! Чыгъармачылыкъда, 
энчи жашауугъузда да насыбыгъыз тутсун!

Владимир ВОРОКОВ.

кюрешген корреспондентлеригизге уллу 
хурмет этебиз. Ала бла бирге ишлеуюбюз 
къыйматлы болгъаны ючюн сау болсунла. 
Газетигиз продукцияны качествосу, метро-
логия, стандартизация, хайырланыучуланы 
эркинликлерин къоруулау бла байламлы 
материалланы дайым да басмалап тургъа-
ны ючюн бек ыразыбыз.

Бу байрам кюнде алгъыш эте, баш ре-
дакторгъа, саулай коллективге да кийик 
саулукъ, мамырлыкъ,тынчлыкъ-ырахатлыкъ 
тежейме. Республикабызгъа магъаналы 
ишигизде бютюн уллу жетишимле болду-
руругъузну сюйгеними билдиреме.

Юрий ШУРДУМОВ,
«Кабардино-балкарский ЦСМ»

учрежденияны директору.

дыла. Окъуучула басма бетледе тынгылы да, 
керти да информацияны окъургъа сюедиле. 
Сиз аны бла жалчыталасыз.

Барыгъызгъа да чыгъармачылыкъ иши-
гизде жангы жетишимле, насып, саулукъ, 
тынчлыкъ-ырахатлыкъ тежейме! Окъуучула-
рыгъыз сизге бютюн бек ышанырча болугъуз!

Юрий БОЧАРОВ,  
Роскомнадзорну Къабарты-Малкъар 

Республикада Управлениясыны башчысы.

90-жыллыгъы  белгиленнгенине мен бек 
къууаннганма. Ол бизни тарыхыбызны, 
жашау турмушубузну кюзгюсюдю, адет-
тёрелерибизни унутулмазларына къуллукъ 
этгенлей, бизге ана тилибизни ариулугъун 
эсгертгенлей, сездиргенлей тургъан китап-
ды десек  да,  жалгъан сёз болмаз. 

Аны жашап, жашнап туруруна къуллукъ 
этген журналистлерибизни  юбилей бай-
рамлары бла алгъышлайма, мындан ары 
да кёп жылланы бизни бютюнда  сейирлик, 
тамашалыкъ терен магъаналы статьялары, 
очерклери, хапарлары бла къууандырыр-
ла деп ышанама, саулукъ, ырахатлыкъ 
тежейме.

                         
 КЪУЛИЙЛАНЫ Элизат,

              КъМР-ни сыйлы артисткасы.

теренинден сау болугъуз дейме.
Газетде ишлегенлеге насып, саулукъ те-

жейме. Тутхан жолугъузда бютюн бийик 
жетишимле болдуругъуз. «Заманны» окъуу-
чулары кёпден-кёп бола барсынла, алгъышлы 
болугъуз!

Хачим КУНИЖЕВ,
Шалушка элни администрациясыны 

башчысы. 

Айырыулагъа социалист 
оюмла бла барадыла

З А   М  А  Н

Мецелланы Солтанбек уллу  санлы  
къарыулу киши эди. «Къызыл 

Малкъар» колхозда ишлеучю эди. Аны 
юсюнден  элде быллай хапар да жю-
рюгенди: Мецел улун партиягъа ала 
болгъандыла. Жыйылыуда ким эсе 
да «политика» деген  не затды,  деп 
соргъанды анга. Ол, кёп сагъыш эте 
турмай: «Политика, ётюрюкню кертиге  
ушатып, уста айта билиудю»,-деп  жу-
уаплагъанды. Ол заманда аллай зат 
ючюн тюзюнлей Салавкагъа (Соловки) 
жол къагъыт алыргъа  боллугъуна  сёз 
да жокъду. Болсада  аны партияны   
тизгинлерине къошулургъа  тийишли  
кёрмеу бла  чекленнгендиле.  Андан 
ары   сюрюшдюрмегендиле. Уруш  
башланнганды да, Солтанбек  аскерге  
кетгенди.  

Кичи  командирле  хазырлагъан  
курсланы бошагъандан  сора,  

сержант чын  берип,  аны ючюнчю 
Украина  фронтну 151-чи  жаяу аскер 
дивизиясыны артиллерия полкуна  
жибергендиле. Топчула Киевни эм  Ро-
стовну тийрелеринде баргъан къызыу 
сермешледе душманны кёп техникасын  
жокъ  этгендиле,  аскерчилерин къыр-
гъандыла. аны уруш жолуну  юсюнден  
Совет  (Черек)  районну военкоматыны  
сурамына  Къоруулау   министерство-
дан келген къагъытда Мецелланы   
Зоппайны жашы Солтанбек  Къызыл 
Байракъны  ордени бла  саугъаланнган 
353-чю артиллерия  полкда разведчик 
болуп къуллукъ этгени  жазылыпды.

1943  жылны  кезиуюнде  Днепрден 
ётген кёп адамыбыз ёлгенини юсюнден 
фронтчуланы эсгериулеринден эшит-
генме. Совет аскерлени черекни онг 
жагъасына иймез ючюн,  гитлерчиле 
бек къаты кюрешгендиле. Болсада 
тыялмагъандыла. Украинаны эллерин  
эм  шахарларын азатлай, къызыл аскер-

Суратдагъыла миллетибиз кёч-
гюнчюлюкден къайтхан жыллада ёз 
тилибизде чыкъгъан «Коммунизмге 
жол» газетни къуллукъчуларыдыла. 
Бир къаууму редакцияны кесинде 
ишлей эдиле. Къалгъанлары уа элли 
корреспондентледиле.

Ала биринчи жыллада «Комму-
низмге жол» башха изданияладан 
артха къалмай ишин бардырыр ючюн, 
кёп къыйын салгъандыла. Жангыдан 
къурала тургъан тау эллерибиз бла 
уллу байламлыкъ жюрютгендиле. 
Колхозлада, совхозлада ишлеген 
малчыланы, жерчилик бла кюреш-
генлени юслеринден кёп жазгъан-
дыла. Ахшыланы халкъгъа белгили 
этгендиле.

Газетни корреспондентлери узакъ 
жайлыкълада болгъандыла. Ёзен-
дегиледе сабанлагъа жетгендиле. 
Кёп кере жолсуз жерле бла жаяу ба-
рыргъа тюшгенди. Алай газетде иш-
легенле арымай-талмай борчларын 
тамамлагъандыла. Аланы хайырын-
дан халкъыбыз кёп , юлгюлю адам-
ларыбыз бла шагъырей болгъанды.

Мында ишлегенлени бир къаууму 
къырал къуллукълада да ишлеген-
диле. Сёз ючюн, бу суратда биринчи 
тизгинде сол жанындан биринчи Гыт-
тыуланы Максимди. Ол газетни баш 
редакторуну орунбасары эди. Артда, 
кёп жылланы КъМАССР-ни Баш Сове-
тини президиумуну председатели бо-
луп тургъанды. Аны онг жанындагъы 
тиширыуну атын тохташдыралмагъ-
анбыз. Аны ызындагъы уа белгили 
жазыучубуз Кациланы Хабуду. Ол 
заманда газетни  баш редактору эди.

Хабуну онг жанындагъын да та-

Къачан да борчун намыслы толтургъан

Биз дайым да электромагнит  тол-
къунланы зоналарында  жашайбыз:  
электрочайник къайнай  турады, 
телефон  зынгырдайды, микро-
волновка, быстыр жууучу машина, 
пылесос, компьютер, холодильник 
ишлейдиле…

 Заранлы излучениядан къалай  
къорууланыргъа боллукъду?

Къаугъалы звонок
Мындан алгъаракълада битеу  

дуниягъа  къууанчлы  хапар  эши-
тилгенди: мобильникле  саулукъгъа 
хата  келтирмейдиле.  Тинтиулени 11 
жылны ичинде  бардыргъанларындан  
сора,  аллай оюмларын британлы 
алимле  айтхандыла. Профессор  
Дэвид Коггонну башчылыгъында иш-
леген британлы алимле, уа  сотовый 
телефонла къоркъуулу  аурууланы 
чыгъарадыла деген оюмну  тюзлю-
гюне шагъатлыкъ  этген  шартланы  
тапмагъандыла.

Аны бла бирге уа,  аланы  айтхан-
ларын тюзге санамагъан  алим  да 
кёпдю. Мындан 3 жыл  алгъа Рак-
ны юсюнден билим  бла кюрешген 
халкъла аралы  агентство (саулукъ 
сакълауну битеудуния организация-
сына киреди) сотовый телефонланы 
концерогенле чыгъаргъан источни-
кледен бирлерине санагъанды.

Битеу алып айтханда, ол оюм  
алыкъа  ахыргъыгъа  саналмагъанды.

ТИНТИУЛЕ

Мобильникни бла микроволновканы  
къоркъуулулукълары къаллай бирди?

ХОРЛАМНЫ ЖУУУКЪЛАШДЫРГЪАНЛА

чиле алгъа, кюнбатышха, баргъандыла. 
Бизни жерлешибиз  Мецел улу  да  ала 
бла  бирге  эди.

Совет Союзну маршаллары Р.Я. 
Малиновский бла Ф.И. Толбухин  

башчылыкъ  этген   Экинчи  эм Ючюн-
чю Украина фронтланы аскерлери 1944  
жылда  октябрьде Венгрияны жеринде 
190  минг чакълы фашист солдатны бла  
офицерни къуршоугъа  алгъандыла. 
Немислилеге сауут къояргъа ультиматум 
берилгенди, ала унамагъандан сора 
къуршоугъа алыннганланы жокъ  этерге 
тюшгенди. 

Къыркъ бешинчи жылда февральда 
Балатон  кёлню  (Венгрия) къатында 
къаты  сермешле  болгъандыла. Фа-
шист  командование  алайгъа  уллу  кюч   
жыйышдыргъан эди, артыкъда  танкла-
ны. Къурч машинала бла  атышыуда  
Солтанбек, жаралы  болуп, госпитальда  
жатханды. Мен билип, таулуладан Буда-
пештни  алыу сермешлеге Керменланы  
Хангерий, Мецелланы  Солтанбек, Ит-
тийланы   Дадаш, Къудайланы  Хасан, 

Мирзоланы Алий  къатышхандыла.  
Ала бары  да  «За взятие  Будапешта» 
майдалла  бла  саугъаланнган  эдиле.

Малкъарлыла сюргюнден  къайтхан 
ал жыллада  мен Солтанбек  бла 

тюбеше-тюбеше тургъанма. Жыл саны-
бызда башхалыкъ уллу болгъанлыкъгъа, 
тенглеча ушакъ этиучю эдик. Полити-
кагъа  жетмей  а къайда!  Партия  жый-
ылыуну юсюнден   сагъыннганымда: 
«Ол бош хапарды, шёндюгю политиканы 
ангыламагъанымы  уа  (хар зат да къыт 
болгъан заман эди) букъдурмайма. Тей-
ри, къырал  башчыларыбызны арала-
рында бир аман  адам барды,  ансы алай   
болургъа  амалы  жокъду», - деген эди.

Бир жол урушну юсюнден соргъа-
нымда, Мецел улу былай  хапар айтхан 
эди: «Бюгюн да,  Аллахха шукур,  этген-
лей турама мени жангылтмагъанына. 
Жангылыргъа уа аздан къалгъан эдим. 
Немислиле Дондан ётгенден сора кё-
пле тюнгюлген эдиле къыралыбыздан. 
Ростовну тийрелеринде бизни аскер 
бёлюмден бир офицер  мени къачаргъа 
алландырыргъа  кюрешгенди. Окъууу, 
билими  болгъан жаш  эди. Мен а–кол-
хозчу. 

- Совет Союзну иши битгенди, жаны-
бызны сакълайыкъ, былайдан тап жер 
табарыкъ тюйюлбюз кетерге, -деп, мени 
нёгерге  излегенди. 

- Угъай, мен юйюрюме, жууукълары-
ма, элиме не бетим   бла кёрюнюрюкме, 
Солтанбек аскерден къачып келгенди 
деп  айтдыргъандан эсе, ёлюмню  сай-
ларыкъма. Башыма аллай  бедишликни  
аллыкъ  тюйюлме,- деп,  унамадым. Ол 
мискинни уа  жолда тутуп къайтарадыла 
да, илишаннга саладыла…»

Солтанбек мал фермада уруннга-
нында, ишге танг жарыгъы бла 

барыучу эди. Бир кюн эрттен къаран-
гысында милицияны юйюню къатында 

асфальт салыннган жаяу жолчукъ 
бла ёрге бара тургъанлай, жерде бир 
къарелдини кёргенди. Ол тёнгереп 
келе эди. «Бу не аламат, не сейирди. 
Бисмилляхий, бисмилляхий!» Ол сёз-
ню эшитгенлей, шайтанла, халкъда 
айтылыучусуча, думп болуп кетерик 
суннганды  Солтанбек. Тёнгереп келген 
а: «Къоркъма, мен шайтан тюйюлме»,-
дегенди. Ол а ким болгъанды десегиз, 
Къашхатауда бир башкирли жашай 
эди, алкаш, сол буту ырбынындан ке-
силип. Кеф болуп, къатынын тюйгени 
ючюн, аны милициягъа  келтирип, 
каланчюуге  атхандыла.  Къолтукъ та-
якъларын сыйырып, эшикни  уа этмей 
къойгъандыла, бир  буту бла къайры 
барлыкъды  деп.

-Ай, ананг бергенни тёгерик! Мен 
урушда да къоркъмагъанма 

бюгюн былайдача!-деп, ачыуланып, 
Солтанбек башкирлини ёрге хыны 
сюегенди да, терекден тутдуруп: 
«Былайдан   тепмей тур,  мен таякъла-
рынгы келтиргинчи»,-деп, милициягъа  
киргенди. Эки  милиционер  чабып 
чыкъгъандыла да, «аманлыкъчыны» 
сюйреп,  жерине атып, эшикни   кири-
тин салгъандыла…

Хапарыбыздан бир  жанына  чыгъ-
ыпмы кетдик? Артха къайтайыкъ. 
Солтанбек ариу  сёзлю эди.  Аны  бла 
ушакъ этген, башхаланы  билмейме, 
манга бек хычыуун кёрюннгенди. Элде 
аны намысы-сыйы жюрюгенди. Кеси 
да  ушагъыулу. Огъурлулугъу бетин-
де «жазылып» тургъан эди. Туугъан  
журтубузгъа къоркъуу тюшгенде, ол 
къолуна сауут  алгъанды. Урушну 
къанлы жоллары бла ахырына дери 
баргъанды. Къыралны  аллында  бор-
чун толтургъанды.

КЪУЛБАЙЛАНЫ Алий.

Бир ниетлилик, жигерлик, алгъа барыргъа итиниулюк
Соруу

Кертичиликге бла жигитликге 
махтау салгъан жазыучу

ЭСКИ СУРАТ

ныгъан болурсуз. Ол да белгили на-
змучубуз, Ленинни орденине тийишли 
болгъан Шахмырзаланы Саитди. 
Тиширыу да халкъыбызны эм бел-
гили адамларындан бири, жазыучу 
Шауаланы Миналданды. Уруш жыл-
лада газетни баш редактору да болуп 
тургъанды. Къыйырдагъы эр киши уа 
Малкъондуланы Хамитди. Ол да газет-
ни баш редакторуну орунбасары эди.

Экинчи тизгинде сол жанындан 
биринчи Залийханланы Магометди. 

Экинчини аты белгисизди. Ючюнчю 
уа Гиляхланы Исхакъды.  Бу тиз-
гинде 4-чю, 5-чи, 7-чилени атларын 
тохташдыралмагъанбыз. Алтынчы 
Ботталаны Абдул-Халим. Шёндю 
радиону малкъар тилден бериулени 
редакциясыны таматасы Ботталаны 
Мухтарны атасы.

Бу тизгинде сегизинчи Зокаланы 
Зейтунду. Ол да артда белгили къырал 
къуллукъчу эм жазыучу.

Ючюнчю тизгинде да 1-чи, 2-чи, 

3-чю,5-чилени атларын билялмагъан-
быз. Тёртюнчю Ахматланы Магометди. 
Алтынчы  уа – Ахкёбекланы Исхакъ.

Бу адамла халкъыбызны культу-
расын, адабиятын айнытыугъа кёп 
къыйын салгъандыла. Атларын иги 
бла айтдыргъандыла. Дуниядан кет-
генлери жаннетли болсунла. Саула-
рына Аллах энтта узакъ ёмюр берсин.

ОСМАНЛАНЫ Хыйса.
Сурат БОТТАЛАНЫ Мухтарныды.

КЮЧЮКЛАНЫ Зайнаф:  
-Алыкъа  тынгылы оюмгъа келалмагъ-

анма. Алай  экономист,  не юрист болур 
акъылым барды. Юйде да сайларгъа эр-
кинликни кесиме бергендиле.

ГАЗАЛАНЫ Алим: 
-Санкт-Петербургда Россейни Ич ишле-

рини министерствосуну институту барды. 
Анда окъуп бошагъандан сора,  иги ишлеп, 
элими, республикамы атларын айтдырыр-
гъа сюеме. Атамы къарындашыча, генерал 
болур ниетим барды.

АККАЙЛАНЫ Тамара:  
-Гитчелигимден бери жашаууму медици-

на бла байларгъа  сюе эдим. КъМКъУ-ну 
бошап, невролог болуп ишлергеди мура-
тым. Билеме, къыйын болгъанын, алай мен 
аны жаратама. Юйюрюбюзде медицина 
жаны бла окъуп ишлеген адам жокъду да, 
атам, анам да сайлаууму жаратхандыла.

ГЕЛЯСТАНЛАНЫ Тамерлан: 
-Пермь шахарда болгъан аскер  инсти-

тутда окъур ниетим барды. Бизни юйюрю-
бюзде барысы да ол жаны бла окъугъан-
дыла да, мен да аны сайлагъанма. Сабий 
заманымдан бери жаратама ол ишни.

ГАЗАЛАНЫ Ибрагим: 
-КъМКъУ-ну юристле хазырлагъан  

факультетине кирир ниетим барды. Аны 
бошап, аскерге барып, лейтенант чын 
алып, тышына кетмей, мында ишлергеди 
муратым.

ЖАЗАЛАНЫ Фатима: 
-Башкъортостан къырал университетге 

кирирге дейме. Экономика факультетни 
сайлагъанма.  Юйде тиш доктор болсам 
ыразы эдиле. Алгъа  боюн салгъан эдим. 
Алай артдаракъда тюшюннгенме жюрегим 
ол усталыкъгъа  тартмагъанына. 

ШАУАЛАНЫ Расул: 
-Москвада Аскер  академиягъа кирир-

ге деп турама. Мени бу сайлауума уллу 
къарындашымы анда окъугъаны себеплик 
этгенди. Ол окъууну бошап, къыралны 
Сауутланнган кючлеринде ишлерге умут-
лума.

КЪОЙЧУЛАНЫ Алим: 
-КъМКъУ-ну юристле хазырлагъан  фа-

культетин бошап, анамы къарындашыча, 
полицияда ишлергеди ниетим. Аны кёл 

Школдан сора къаллай 
усталыкъ сайларыкъсыз?

Быйылгъы окъуу жылда Яникойну орта школун бошагъан жашла-
ны бла къызланы бир къауумуна жолугъуп, ала къаллай усталыкъ 
алыргъа  сюйгенлерин эм хазырланнганларын билгенме. Мен ушакъ 
этгенле барысы да билимлерин андан ары ёсдюрюрге таукел бол-
гъанларына къууаннганма. Сизни да аланы бир-бирлери бла шагъ-
ырей этеме.

Уруш Быков Украинада къоруулау ишле 
бла кюреше тургъанында башланады. 
Бир жол, Белгородда отрядындан артха  
къалгъанлай, жашны немисли шпион 
сунуп, уруп ёлтюрюрге да бир болгъан-
дыла. Ол Кривой Рог, Александрия, 
Знаменка ючюн сермешлеге тири къа-
тышханладанды.  Кировоград операция 
бардырылгъан кезиуде, ауур жаралы 
болуп,  госпитальда юч ай жатханды. 
Андан сора да, кёп сермешде махтаугъа, 
чынлагъа да тийишли болгъанды.

Къазауатны ачы кюнлерини юсюнден 
жазыучу «Мёртвым не больно» деген 
белгили повестини бетлеринде  хапар-
лайды.  Урушну эсгериулери аны бир за-
манда да бошламагъандыла. Ол алагъа 
мамыр жашауунда да дайым къайтхан-
лай тургъанды.  

Сёз ючюн, 1971 жылда Василь Влади-
мирович  «Обелиск» атлы магъаналы 
чыгъармасында   уллу сермешлеге хазна 
къатышмагъан, алай кеслери жашагъан 
элде  батырлыкъ этген жаш адамланы 
юслеринден айтады. Аны сюжетине 
кёре, чыгъарманы жигити Тимофей 
Ткачук школда окъуй тургъан жашланы 
ётгюрлюклерине мамыр жашау жетген-
ден сора багъа береди. Ол шарт чыгъ-
арманы  окъуучугъа бютюн сейир этеди,  
магъанасын да кючлейди. 

1976 жылда уа Быков биз барыбыз да 
билген «Восхождение» деген   повестин 
басмалайды. Анда автор эки жигитни 
къыйын  къадарларын  ачыкъларгъа  
итинеди. Сотников бла Рыбак,  урушда 
бир бирлерине билеклик эте, кёп къыйын 
жол  ётедиле. Алай жашланы чынтты 
къылыкълары, бетлери да  немислилени 
къолларына тюшгенден сора  ачыкъла-
нады. Сотников, жаралы болгъанына да 

Быйыл 19-чу июньда СССР-
ни Жазыучуларыны союзуну 
члени, СССР-ни Къырал саугъа-
сыны лауреаты , Уллу Ата журт 
урушха кътышхан, артда аны 
юсюнден кёп жазгъан Василь 
Быковха 90 жыл толлукъ эди.  
1986 жылда «Знак беды» деген 
повести ючюн ол Ленин атлы 
саугъа къоллу да болгъанды.  

Аны «Третья ракета»,  «До-
жить до рассвета» эм бирси  
чыгъармаларына кёре  жый-
ырмагъа жууукъ кинофильм салыннганды. Василь Владими-
ровични   атын а «Мёртвым не больно», «Сотников», «Обе-
лиск», «Пойти и не вернуться» дегенле айтдыргъандыла.

къарамай, журтуна кертичилей къалады. 
Рыбак ол жаны бла махтаулу тюйюлдю. 
Алай биз анга  терсди, тюздю деп багъа 
берирге керекбизми? Жан къазауатха 
кирген заманда, адам  къайсы жолну 
сайларыгъын киши билмейди. 

Къалай-алай болса да, Ата журтну 
сатханны уа жамауат кечалмайды де-
ген оюмну чыгъармасында автор окъ-
уучусуна ачыкъ билдиреди.  «Мени кёз 
къарамым бла Сотников батырды. Хау, 
ол Хорламны келтирирге уллу юлюш 
къошалмагъанды, алай къыйын кезиуде  
адамлай къалгъанды.

Уллу Ата журт урушда этилген жигитлик 
ёмюрледе унутулмазлыкъ темады. Ол 
эсгериуле, къаллай бир заман озса да, 
бизни эсибизни бийлегенлей турургъа 
тийишлидиле», - дегенди Быков статья-
ларыны биринде. 

Василь Владимирович мамыр жа-
шаугъа къайтхандан сора 1972 жылгъа 
дери «Гродненская правда» газетде иш-
легенди. 1973 жылда «Правда» газетде 
Солженицын бла Сахаровну юслеринден 
жазылгъан статьягъа къол салгъанланы 
санындады. Алай артда жазыучу ол къа-
уумгъа къошулмагъанын дайым чертген-
лей  тургъанды.  1990  - 1993 жыллада 
Дунияны белорусларыны биригиулерине 
башчылыкъ этгенди. Ол кезиуледе Бы-
ков  «Письмо сорока двух» деген ачыкъ 
письмогъа да къол салгъанды. 

90-чы жылланы ахырында политика 
эмиграцияда тыш къыралда жашагъан-
ды. Совет аскерчини жигитлигине махтау 
берип тургъан белгили  жазыучу 2003 
жылда, туугъан жерине къайтып, ахыр 
кюнлерин жаныча сюйген Белоруссияда 
ётдюргенди.

ЖАНГОРАЗЛАНЫ Нажабат.

СМС-лени  жазыгъыз, телефон бла  
селешгенден  эсе, ол игиди

Телефонну, звонок ол жанына эши-
тилгинчи, къулагъыгъызгъа  жууукъ 
тутмагъыз. Излученияны бек кючлю 
кезиую, номерни ала тургъан заман-
ды, сёлеше тургъан  заманда адамгъа  
хата  бек  аз тюшеди.

Сотовый  телефонну  кече   жастыкъ  
тюбюне  сала  турмагъыз,  аны заряд-
ка этгенде да, ундурукъну къатында 
тутмагъыз- заряд этген  устройство 
магнит  толкъун  къурайды.

Мобильник бла бир кюнде 15-20 ми-
нутдан кёп  заман сёлешмегиз.

Узакълыкъны сакълагъыз
Бытовой техника  «хаталыгъы»  бла 

мобильный телефонлагъа жеталмай-
ды. Алай  ол техника  да  саулукъгъа  
хаталыды.

Микроволновый печьни  электро-
магнит толкъуну барды,  алай анда 
къоруулау экран да барды. Аны  бла 
бирге анда ашарыкъ терк жылынады, 
сиз аны  юсюне къапланып турмасагъ-

ыз, хаталы  излучение аллыкъ тюйюл-
сюз. Алай  болгъанлыкъгъа, кесигизге  
аз да  хата  тюшмез  ючюн, СВЧ-ни 
кесигизден бир-бир бла жарым метр 
узагъыракъда турурча орнатыгъыз. 
Ишлей тургъан микроволновканы 
къатында  турмагъыз.

Холодильник арталлыда хатасыз 
приборду. Андан  артыкъ   электро-
магнит  излучение жаланда  холодиль-
никни  арт  жанында, аны   ичинде   
тюшерге боллукъду. Алайды  да,  
холодильникни артын къабыргъагъа 
айландырып  сюесегиз, бек аз хата 
тюшерикди андан адамгъа. Алай 
былайда  бир магъаналы  шартны да  
эсде  тутаргъа  керекди:  къабыргъаны  
ары жанында ундурукъ салыныргъа  
керек  тюйюлдю-кирпич  неда гипсо-
картон магнит полягъа   тыйгъычла 
тюйюлдюле. 

Быстыр жууучу машиналаны  
электромагнит полялары бек  хата-
лыла болургъа боллукъдула, алай 
быстыр хар кюнден  жууулуп турмай-
ды эм  ишлей  тургъан машинаны 

къатындан  кетмей адам алай кёп 
турмайды. Пылесосну юсюнден да 
алай айтыргъа  боллукъбуз-адамла 
генеральный  уборканы ыйыкъдан 
бир кере бардырадыла, ол прибор 
алай  кёп заманны   ичинде ишле-
мейди, аны бла  ишлеген адамла  уа 
аны шнуруну узунлугъу тенгли  бир  
узакълыкъда турадыла.

Телевизоргъа эм компьютерге 
къарап тургъанлагъа да иги кесек 
заран тюшеди. Алай  болмаз ючюн, 
специалистле  юйретгенлерича, ол 
приборла  (телевизор) 1,5-2  метр 
узакълыкъда, компьютер а – 60-80  
сантиметр  узакълыкъда  болургъа 
керекдиле. Алай ноутбукну  уа адам  
тобукъларында тутаргъа  боллукъ-
ду- ол  алай  хаталы устройство 
тюйюлдю. Кертиди – питанияны 
блогуну юсюнден  а  алай айтыргъа  
жарамайды.

Кондиционерле, хауаны  таза-
лаучу  прибор, тёреде   болгъа-
ныча, сагъатланы  эм  суткаланы  
ичлеринде  ишлейдиле, башхача  
айтханда,  аланы  тёгереклеринде  
электромагнит излучение  дайым 
да  болгъанлай   турады.  Алай   эсе  
уа,  аладан   узагъыракъда  турургъа  
керекди,  бек  азындан,  1-1,5  метр  
узакълыкъда,  бютюнда сабийлеге.

Юлия  ИОНОВА.
«АиФ. Здоровье» газет.

салып ишлегенин кёрюп, таукел болгъан-
ма ары барыргъа.

ГЕГРАЛАНЫ Эльдар: 
-Москва шахарны социология, психо-

логия жаны бла бийик окъуу юйлерини 
бирине кириргеди муратым.

ГЕЛЯСТАНЛАНЫ Аминат: 
-Юч тюрлю усталыкъны  сайлагъанма: 

экономика, юрист эм социальный иш. 
Къайсына киралсам да, анда окъурма. 
Юйде уа социальный жаны бла барсам 
ыразыдыла.

БЁЗЮЛАНЫ Фатима: 
-Нальчикде медицина колледжде окъуп, 

медсестра болуп ишлер умутум барды. 
Уллу къарындашым аны жетишимли бо-
шап, КъМКъУ-ну медицина факультетине 
кирип окъуй турады да, болалсам, мен да 
алай этерге деп турама.

ЖАРАШУУЛАНЫ Къууанч: 
-КъМКъУ-ну физмат факультетинде 

медициналы физ-мат деген жангы бёлюм 
ачылгъанды да, анда окъургъа хазырлана-
ма. Медицина техника, бийик технология  
оборудования бла ишлерге боллукъду 
андан сора.

ГАЗАЛАНЫ Ханапий: 
-Санкт Петербургда физика культура эм 

спорт институтха киралсам бек сюерикме. 
Мен дзюдо бла кюрешеме, бийик билим 
да алып, хунерими да ёсдюрюп, тюрлю-
тюрлю эришиуледе,  чемпионатлада 
тутушургъа излейме.

ГЕЛЯСТАНЛАНЫ Исмайыл: 
-КъМКъУ-ну физмат факультетини  

медициналы физика бёлюмюнде окъуп 
бошагъандан сора, ишлерге Москва ша-
харгъа кетерикме. Билеме, анда окъугъан 
къыйын боллугъун, алай итинсе, неге да 
юйренирикди адам.

ЧЕГЕМБАЙЛАНЫ Лейля: 
-Таможняны специалистине заочно окъ-

ургъады ниетим. Дин жаны бла да  терен 
билим алыргъа сюеме да, окъургъа Наль-
чикде Шимал Кавказны Абу Ханифа атлы 
ислам университетине кирликме очно.

Жаш адамланы муратлары толсун деп, 
алагъа жашауда жетишимли болууну, на-
сып юлюшлерин табыуну тежейме.

ЭЛЕККУЛАНЫ Хасан. 

Юбилей

Шёндюгю  юй  жашауда керек бола тургъан техникасыз 
жашау  этерге  хазна онг  жокъду.  Алай  ол приборла къаллай  
бирге дери  къоркъуусузладыла? Бизни экспертибиз неондан  
излучениядан къорууланыуну россейли миллет комитетни  
председатели  Электромагнит къоркъуусузлукъну арасыны  
директору  Олег  Григорьевди.



Номерге графикге кёре

ЧемпионатЧемпионат

КъМР-ни Спорт эм туризм министерствосунда 
къол тюйюшден Европаны чемпионлары Азамат 
Мурзаканов эм Нурмухамед Бесланеев бла пресс-
конференция болгъанды. Ала спортну халкъла ара-
лы усталарыдыла, 2013 жылда дунияны чемпион-
ларыдыла. Жашланы тренерлери Хачим бла Адам 
Мамхеговладыла. 

Багъалы тенгибизни, жолда-
шыбызны, фахмулу юйретиучю-
бюзню эм насийхатчыбызны- 
Сабанчыланы Саматны  жашы  
Расулну къадар  бизден  бир жыл  
алгъа айыргъанды. Ол, кишини 
хапары болмай тургъанлай, же-
ринден тебип, арлакъда ойнай 
тургъан сабийлени юслерине 
кеси  аллына баргъан  автомаши-
наны тохтатама деп, жанын  къур-
ман этгенди. Биз, аны таныгъ-
анла, бек  иги билебиз, аллай  
къоркъуулу болумда  башхалагъа  
келлик къыйынлыкъны  ол кесине  
аллыкъ  халал  жюрекли адам 
болгъанын.

Расул кёп жылланы ичинде 
Элбрус районда сабий-жаш  тёлю 
спорт школгъа  башчылыкъ  эт-
генди. Ол юйретгенлени  ара-
сында  республиканы, къыралны, 
Европаны, дунияны  чемпионла-
ры, Олимпиаданы призёрлары 
бардыла. Ол башлагъан ахшы 
ишлени  сохталары  андан  ары  
бардырадыла. 

Бусагъатда  сабий –жаш  тёлю  
спорт школгъа аны  шекерти, 
СССР-ни спортуну устасы,  Рос-

Аманлыкъчылыкъны, право 

низамгъа  бузукълукъ  эти-

уню эмда  бир тюрлю чалпыуну,  

жарсыуну юслеринден заявле-

нияны, билдириуню  ич  ишлени  

территориялы органларына жа-

зып жиберирге  интернет-сайт-

ны  юсю бла, почта, телеграф, 

информация система эмда 

связьны  башха тюрлю амалла-

ры  бла  жиберирге боллукъду. 

Тарыгъыуу болгъан кеси неда 

аны келечиси  келтирип  берирге 

да эркиндиле. Аманлыкъчы-

лыкъны,  административ  право  

низамгъа  бузукълукъ  этилге-

нини  эмда жарсыулу  шартланы  

юслеринден аууз бла айтса да 

тамамды.

Къырал  жумушла  барысы  

да  хакъ  тёленмей этиледиле. 

Сёз ючюн, Интернетни юсю бла 

заявление берир ючюн, аны 

жазгъан  адам  Россей  Феде-

рацияны  законодательствосу 

эм административ  жорукъла 

белгили  этген  шартланы кёр-

гюзтюрге керекди.

Территориялы органны  де-

журный бёлюмюне келген  

интернет-заявление къагъытха 

тюшюрюледи. Андан  сора аны  

бла иш  Административ  регла-

ментге кёре тамамланылады. 

Бир порталны юсю бла алыннган 

заявленияны  иесине   аны  та-

рыгъыуу  къолгъа  тюшгенини, 

Жетишимлеге къалай Жетишимлеге къалай 
жетгенлерин айтхандылажетгенлерин айтхандыла

Тюбешиуде алагъа кёп тюрлю 
соруула берилгендиле. Спорт-
чула кеслерини хорламлары-
ны, жашауларыны юсюнден 
да жыйылгъанлагъа хапар 
айтхандыла. Азамат битеу тур-
нирледен анга Россейни чем-
пионатын къытхан бек къыйын 
болгъанын чертгенди. Ол да 
бизни къыралда къол тюйюш 

бек кенг жайылгъаны эмда 
тынгылы школасы болгъаны 
ючюндю.

Ведомствону башчысы Аслан 
Афаунов билдиргеннге кёре 
уа, къол тюйюшден эм кючлю 
спортчуланы асламысы Къабар-
ты-Малкъарда, Дагъыстанда, 
Чеченде, Ингушетияда  Став-
рополь крайда жыйылыпдыла. 

ГРЕК-РИМ ТУТУШУУ

Эм кючлюлеге - грамотала, 
алгъышлау сёзле

Ол кёп айтхылы спортчуланы ёсдюргенди

сейни сыйлы тренери, физкуль-
тураны бла спортну сыйлы къул-
лукъчусу Локияланы Юрий  баш-
чылыкъ этеди. Быйыл  окъуна ол 
юйретгенле грек-рим тутушуудан 
Россейни  биринчилиги ючюн 
эришиуледе  кюмюш майдалла  
алгъандыла. Спортну  ол тюрлю-
сюнден Иранда  бардырылгъан  

халкъла  аралы  эришиуледе  да  
айырмалы  болгъандыла.

Элбрус  муниципал районну 
администрациясыны башчысы 
Сабанчыланы  Расулну  намы-
сына грек-рим   тутушуудан   Би-
теуроссей  турнир  бардырыуну   
болумун  къабыл  этгенди. Анга  
кёре,  биринчи  эришиуле  быйыл  
28-чи, 29-чу июньда –«Геолог»  
спорт комплексде бардырыл-
лыкъдыла.

Расул жашауунда  жаланда  
спорт бла  чекленип къалмагъан-
ды. Жамауатда аны ариу    кёр-
гендиле. Мени,  художестволу 
суратла жыйыучу  адамны, аны  
фахмуну сезе билиучюсю хар  
заманда  бек  сейирсиндиргенди. 
Аны  кабинетинде шёндюгюлю  
суратчыланы –башламчыланы–  
чыгъармалары салынып тургъан-
дыла. Тизгини, адеби,  къылыгъы, 
музыканы жюреги бла сезиую 
– ала  барысы да аны адамлыкъ 
даражасын  кёргюзтгендиле, 
спортнуча, аланы да багъалагъ-
анды,  бек жаратханды.

ХАЖИЛАНЫ  Даниял.

ЖОРУКЪ

Байламлыкъны, ачыкълыкъны жолу бла
анга регистрация этилгенини 

юсюнден  информация система 

хайырланылып  билдириледи.

Россейни  МВД-сыны терри-

ториялы  органларыны адми-

нистратив  мекямларыны бир-

бирлеринде дежурный бёлюмле  

жокъ  эселе,  тарыгъыуу,  тилеги 

болгъан  адамны  заявлениясын  

ич  ишлени органларыны  къайсы  

уполномоченный  къуллукъчусу 

да алыргъа  керекди, ол аны  

борчуду. Аманлыкъчылыкъны, 

административ право  низамгъа  

бузукълукъ  этилгенини  юсюнден  

информация   алгъан   къуллукъ-

чу  уа  мычымай аны  юсюнден  

территориялы органны дежур-

ный бёлюмюне  телефон  неда  

электрон  почта  бла  болса да,  

сёлешип, регистрация этдиреди.

Адам атын  жашырып, аман-

лыкъ  иш  этилгенини неда 

этилирге боллугъуну юсюнден  

органлагъа телефон  бла  сёле-

шип айтса неда жазса, билдирсе, 

ол айтхан шартлада террорлукъ  

къоркъуу жокъ  эсе, аны  айтха-

ны   регистрация  этилмегенлей,  

артда  оператив-излеу  ишледе 

хайырланылыр деп,  Россейни   

МВД-сыны  тийишли органына 

бериледи.

Аманлыкъ ишни, администра-

тив право  низамгъа бузукълукъ  

этилгенини юсюнден «ышаныу-

лукъну телефонуна» сёлешинсе  

уа, аны алгъан уполномоченный 

неда башха  къуллукъчу билдири-

уню эсепге алады,  рапорт жазып, 

территориялы органнга сёлешип, 

регистрация этдиреди, Россейни  

МВД-сыны  тийишли органыны  

начальнигине айтады.

Гражданин кеси келип аман-

лыкъ ишни административ 

право низамгъа бузукълукъ  этил-

генини юсюнден заявление берсе 

уа,  дежурный  аны алады, реги-

страция этеди. Келген адамгъа 

уа талон-уведомление береди.  

Артда уа ол туура этген  шартха 

кёре,  къаллай оноу этилгенин 

билдиреди. Заявленияны иеси ол 

Малкъар тилде хазырланнган хар чыгъар-

ма , назму неда къара  сёз бла   жазылгъан 

эсе да, бизни культурабызны мурдорун бол-

маса да, мекямын кючлеген ташды, ахшы 

муратлагъа жораланнган  ишди. Аны эсге 

алсакъ,  жангы китап басмадан чыкъса, 

Аллахха шукур, энтта да бир иги зат къо-

шулду жазма хазнабызгъа, дейбиз, мен 

да алай  айтама,  къууанама, ызы  къалын  

болусун, дейме.

Кёп болмай бу кюнледе «Тетраграф» ООО 

Гыллыланы Ахматны  «Къанатлы умутла» 

деген назмула китабын басмадан   чыгъар-

гъанды. «Эркинлик»  деген назмуда   аламат 

тап суратланады азатлыкъны,  адамлача, 

къанатлыла,  хайыуанла, кийик жаныуарла  

да сюйгенлери. Къышда, терен  къарны 

жырып баргъандан  арып, ёлюрге жетген 

жаш  жугъутурну  биреу,  алып келип, жылы  

баугъа  урады, ариу  бичен, жем да, туз да 

берип  багъады, тюгюн сылайды, сыйпайды,  

ариу   айтады.  Сора  кюнлени  биринде,  ол 

киши жугъутурну мудах  кёзлерин  кёрюп, 

бауну  эшигин  ачды.  Жугъутур, атылып 

чыгъып, тау  таба  сызылды:

Жылы бау-  анга  тутмакъ  юй  

Болгъанча  къачды, ол кери 

«Эркинликча иги зат, оллахий,

 жокъду»,-дейме  андан  бери»,-

 дейди  Гыллы  улу.

Жашау  Ахматны талкъы  ауузунда ийлер 

ЖАНГЫ КИТАП 

Къанатлы умутла

Дагъыда спортну бу тюрлю-
сюне кюн сайын адамланы 
сейирлери ёсе баргъаны, аны 
бла бирге уа ол кенгден-кенг 
жайылгъаны хакъды. Халкъ да 
бу сермешлеге къараргъа бек 
сюеди.

Эришиуле Чехияны ара ша-
хары Прагада ётгендиле. Ев-
ропаны чемпионлары болур 
ючюн, 22 къыралдан 97 спортчу 
сермешгендиле. Битеукоманда 
зачётда ючюнчю жерни Бело-
руссия, экинчи жерни Чехия, 
биринчи жерни уа Россей ал-
гъандыла. 

ЛАЙПАНЛАНЫ Мадина. 

Сурат аворнуду.

Элбрус районну Къулийланы 
Къайсынны атын жюрютген ма-
даният юйюнде 1997-2000 жыл-
лада туугъанланы араларында 
грек-рим тутушуудан районну 
биринчилиги бардырылгъанды.

Кеслерини жыл сан эм ауур-
лукъ категорияларында тырныа-

Биз бир-бирледе «кхе-
кхе» этип,  сууукъну 
ётдюрюп неда ёпке баш-
ланы сууукъ этип угъай, 
башха  сылтаула бла да 
башлайбыз. Ала неледи-
ле? Аны юсюнден бизге  
экспертибиз, Москваны 
баш педиатры, профес-
сор Борис  Блохин  хапар 
айтады.

Бир затыбыз да аурумайды, 

халыбыз аман тюйюлдю. Алай 

къайдан эсе да «кхе-кхе»  тий-

генди, къургъакъ жётел къыс-

ханды.

Солуу системабыз былай 

къуралгъанды: тамагъыбызгъа 

букъу, аллерген неда бир башха 

зат тюше эсе, аны хырлы  ичине 

воспаление тиеди, жётел баш-

ланады: ол тамакъгъа тюшген 

затны андан кетерирге кюреше-

ди, ол затны ёпкелеге жетмезча 

этеди. Алай  жётел хатасыз бол-

Эсде тутуу

Жётелни сылтаулары асламдыла 

уузчула  Локияланы Руслан, Аслан 
эм Элдар, Бапыналаны Къурман, 
Къудайланы Заур, Чеченланы 
Амаль, Локияланы Зариф, Кур-
данланы Аскербий, Будайланы 
Омар, Черкесланы Аслан, Рахай-
ланы Шамиль, Гызыланы Руслан, 
Кациланы Абдуллах хорлагъанды-

ла. Жаш гёжефле районну сабий-
жаш тёлю спорт школуну грамо-
талары бла саугъаланнгандыла. 
Аланы Тырныауузну администра-
циясыны башчысы Джаппуланы 
Руслан алгъышлагъанды.

Анатолий ТАЛАЕВ.

Ахшылыкъгъа –аманлыкъ болса,  

                                        жарсыйма,

Кертини  ётюрюк  хорласа,  

                                          жарсыйма,

Къара къузгъуннга  булбулду, 

                         деселе,  жарсыйма,

Акъгъа къара  бояу сюртселе, жарсыйма,- 

дейди  Ахмат, дуния башында ахшылыкъ 

хорларын кюсей, алайсыз жашау  къыйын 

боллугъун сезе. Ол тюйюлмюдю да дуния 

башыны файгъамбарлары, акъылманлары, 

алчы адамлары да  излеп келген, аны ючюн 

къанларын, жанларын, заманларын  да 

аямай кюрешгенле. Шёндю  бизни  жашау-

убуз мамырлыкъны жолу бла бара  эсе, биз  

алагъа  ыспас этерге, баш урургъа керекбиз 

да!

Сынагъанбыз биз ата журтсуз  жашау не  

болгъанын.  

Гыллы улуну назмула китабы,  уллу  тюйюл  

эсе да,  магъанасы  уа бек сезимлиди. Аны  

алайлыгъына  «Жюрек  жылыууму-Ата жур-

тума» деген назмуну ахыр тёрт  тизгини толу 

шагъатлыкъ этедиле. Статьяны ол  тизгинле  

бла бошасакъ, тюз  боллукъ сунама:

Жокъ  сууукъ  жел, суху  

                                        жауун да,

Ата  журтну  унутдурлукъ,

Анга жаным саулукъда 

Жюрегими  сууутдурлукъ.

ХУЧИНАЛАНЫ Ануар.

оноуну къабыл кёрмесе, кимле-

ге тарыгъыргъа  боллугъуну жо-

лун да кёргюзтеди,  юйретеди.

КъМР-де МВД-да ич ишлени 

территориялы  органларында  

кече-кюн да тохтаусуз  ишлеген 

«ышаныулукъну телефону»  

барды. Гражданла, анга сёле-

шип, не тюрлю аманлыкъчы-

лыкъны юсюнден  да айтыргъа, 

ич  ишлени   органларыны 

къуллукъчулары законну излем-

лерин  толтурургъа уллу кёллю 

болгъанларыны юсюнден ай-

тыргъа боллукъдула.

КъМР-де  МВД-ны 

пресс-службасы.

«Ышаныулукъ телефонланы» номерлери: 
Россейни МВД-сыны  кече-кюн да  ишлеген  системасы 
8(8662)49-50-62
КъМР-де МВД-да  8(8662)49-53-59
КъМР-де МВД-ны УГИБДД-сында 8(8662)96-23-22
Россейни МВД-сыны  Нальчикде Управлениясында 8(8662)49-56-99
Россейни МВД-сыны «Бахсан» районла  аралы бёлюмюнде 
8(86634)4-15-21
Россейни МВД-сыны «Прохладна»  районла  аралы бёлюмюнде 
8(86631) 7-59-02
Россейни МВД-сыны  Зольск район  бёлюмюнде 8(86634)4-12-55
Россейни МВД-сыны  Элбрус район  бёлюмюнде 8(86638)4-27-90
Россейни МВД-сыны  Май район  бёлюмюнде 8(86633)2-13-84
Россейни МВД-сыны  Терк  район  бёлюмюнде 8(86632)4-39-33
Россейни МВД-сыны  Урван район  бёлюмюнде 8(86635)4-02-02
Россейни МВД-сыны  Чегем район  бёлюмюнде 8(86630)4-11-56
Россейни МВД-сыны  Черек район  бёлюмюнде 8(86636)4-17-62
Къырал жумуш  этиуню  Бир порталыны  сайты: www.gosuslugi.ru 
КъМР-де  МВД-да  дежурный бёлюмюню электрон почтасы:  
  dсhkbr(a)mail.ru

керекли къоймагъанды-сюргюн жылла  аны  

не  бек  бюгерге, сындырыргъа  кюреш-

ген  эселе да, ол адамлыгъын, игиликге 

къууаннганын, осал ишлеге  жарсыгъанын 

къоймагъанды, бюгюн да жаш тёлюню 

тюзлюкню жолуна салыргъа кюрешеди, ол 

къыйын бошуна  кетмегинин кёрюп къууана-

ды.  Бир  назмусунда:

САУЛУКЪ

майды, «кхе-кхенгнги» теркирек 

кетерирге керекди. Алайды да, 

биз жётел нек этебиз?
 
АЛЛЕРГИЯ
Жётелни баш сылтауу буду. 

Пыльца учуп айлана эсе, тере-
кле, чагъа эселе, къатыгъызда 
малла бар эселе, аллерген хи-
миялы букъу ичине жутула эсе,  
тамакъны ичинде хырлы жерле 
ачып башлайдыла, солууну ай-
ланыуу бузулады.  Аллергиялы 
жётел къоркъуулуду. Алайды да, 
врачха барыуну артха созмагъ-
ыз, бютюнда сабийле.

БУКЪУ 
Ол да кючлю аллергенди  – 

анда бек ууакъ губучукъла  бар-

дыла, ала жётелни чыгъарады-

ла. Букъусу  кёп жерде букъукъуч 

ойнаргъа,  ыннаны жастыкъ-

ларын къагъып  тазаларгъа да 

жарамайды. Хатасыз амалла 

пылесосну хайырланыуду, букъ-

уну жибитилген быстыр бла 

кетериудю. 

НЕРВАЛА 
Адам стресс болумлагъа жо-

лукъса, чючгюрген маталлы уу-

акъ, къургъак жётелден къыйна-

лады. Аллай жётел асламысында 

ууакъ сабийледе болады.

КЪУРГЪАКЪ ХАУА
Ёпке башлагъа тап болум 

къурар ючюн, отоуда  хауаны  

тап халда  тутаргъа керекди. 

Ёпке башлагъа баргъан хауада 

мылылыкъ аз болса, биз жётел 

этебиз. Быллай кезиуледе хауаны 

сууландыргъан, суу быстыр бла 

уборка этиу болушадыла.

СУУУКЪЛУКЪ
Мороженоени ашадыгъыз эсе, 

сууукъ лимонадны ичдигиз эсе, 

жётел олсагъат окъуна башла-

нады. Сууукъну хатасындан къан 

тамырчыкъла иничгередиле, 

рефлекторный жётел башлана-

ды.

ТЕРС ТАМАКЪГЪА…
Сёзсюз,  а дамны жа ланда 

бир тамагъы барды, алай  бир-

бирледе ашай туруп, ичибизге 

хауаны тартхан кезиуде  бир 

ууакъ затчыкъла  «терс та-

макъгъа»  тюшедиле. Солуу 

жолла  ол кезиуде къоруула-

ныуну мардасын излейдиле-

жётел этилген кезиуде  ол 

ууакъ затчыкъла  хауа бла 

артха чартлайдыла. Ол тюрлю 

болум бек къоркъуулуду: врач-

ха теркирек барыгъыз.

ТЮТЮН ИЧИУ
Тютюнчюле ичлерине исси 

хауаны тартадыла. Раздра-

жениеден къутултхан солуу 

жолла  артха жылы затланы  

кёбюрек къайтарадыла. Ол 

себепден а тютюнчюню жёте-

ли  кёп мылылы болады.

АКЪ ТЕРЕКНИ КЪУУУ
Ол къуу жаланда кеси угъ-

ай, анга къошулгъан букъу, 

пыльца аллергенле бла бирге  

раздражение этеди.

 Анна ГЕРАСИМЕНКО. 
 «Комсомольская правда».


